ANTZERKIA

TXARRIA ETA ASTOA

Ikastoletako umeentzat antzerkitxoa.
Antzezlariak: edeslaria, txarria, astoa eta arakina.

Edeslariak:

Asto zar-zar bat bizi zan errotan,
baita txarri lodi bat astoaren kortan,
errotan bertan.

Astoak inbidia eutson txarriari,
ikusten ebalako ondo zala bizi.

Txarriak:

Au dok bizitza ederra!
tripa daukat lodi,

urun fax askan beti,
eta jatekoa ugari.

Nik jan ta lo, besterik ez...

lan guztiak astoari...

Ni baino obeto

inor ez dok bizi.

Astoak:

Nik, ostera, askan

lastoa baino ez.

Gau ta egun lanean, kargapean,
makal eta gosea.

Eta txarri onek ondo jan,
eta lanik ezebez.
A\, ni txarri jaio ba'nintz
asto nazen ordez.
(Txarria eta astoa, biak, etzun egiten dira lo egiteko).

Edeslariak:

Lo dagoz biak, astoa eta txarria... Baifia goizean,
dan! dan! dan! entzuten da kortako atean...

Itxartu dira biak (lotatik itxartuten dira)
eta... zer ikusten?
Arakina atean aizto andi bat zorrozten...
(Arakifia sartzen da aiztotzar bat zorroztu ta zorroztu).

Arakifnak:

A ltza zaitez, txarri lodi, gizena,
Gaur da-ta zure azken eguna.
Edeslariak:

Txarria irrintzika asten da negarrez,
kortako bazterretik urten gura ez.
Txarriak: (belauniko)

Arakin, arren, erruki nitzaz...
Egia da, alperra izan naz,

baifia parkatu!

Aizto ori ez zorroztu!!!

Emen nago ikaraz.

Arakifiak:

Txarri, alper, lodi, gizen,
Bazter orretatik, urten!!!
A Iperkerian zara gizendu,
orain negar egitea

da berandu.

Edeslariak:

Arakifiak sartzen dautso samatik
aizto andi zorrotza,

gure kurrinkari emonaz
eriotza latza.

Astoak:

Jainkoari eskerrak, bizi nazalako.
Betoz nire gaifiera amar milla makal.
ez dot gura txarri onen antzera il!!!

— GOIKOETXEA'tar
AN o Ifiaki.

Aurreko zenbakian agertu
genduan Zornotza'n izan
dan gaztetxuen Olerki-Sari-
ketearen barria. Argazkian
Zornotza'ko Olerki-Batza.



